
Borgarráð 

Heimild til að semja um lúkningu á innheimtu krafna sem eru útgefnar á árinu 2016 og fyrr. 

 

Fjármálaskrifstofa óskar eftir heimild til að semja við Arion banka um lúkningu á innheimtu krafna 

sem útgefnar hafa verið á árinu 2016 og fyrr enda verði einingarverð í samræmi við grunnverð á 

þjónustunni 1. janúar 2016 og breytingar á eingaverðum fylgi 1.2.4 gr. í núgildnadi samningi við 

bankann sem rennur út 31. desember nk. Leiði útboðsferli sem nú stendur yfir á þessari þjónustu til 

nýs samnings við Arion banka um hagstæðari einingarverð þá gildi þau um þessa innheimtu krafna frá 

2016 og eldri. 

 

Greinargerð 

Reykjavíkurborg er með samning við Arion banka um fjármálaþjónustu vegna fruminnheimtu frá 9. 

júní 2010. Samningurinn rennur út 31. desember 2016. Fjármálaskrifstofa hefur með samþykki 

borgarráðs hafið útboðsferli á fjármálaþjónustu, innheimtuþjónustu ásamt fruminnheimtu og rennur 

tilboðsfrestur út 31. október nk. 

Nýr samningur mun taka gildi 1. janúar 2017 og taka til krafna útgefnum eftir það. Gildistími 

samningsins er 5 ár með möguleika á uppsögn ári fyrr eða framlengingu um 1 ár. 

Núverandi samningur við Arion banka tekur ekki skýrt á því hvernig innheimtu og fruminnheimtu-

þjónustu vegna krafna sem þegar hafa verið stofnaðar skuli háttað eftir að samningur rennur út 31. 

desember nk. Það er mat fjármálaskrifstofu að ekki eigi að færa kröfur sem stofnast á árinu 2016 eða 

fyrr hjá Arion banka yfir til nýs samningsaðila ef það verður annar en Arion banki. Það er því mat 

fjármálaskrifstofu að semja verði sérstaklega við Arion banka um lok innheimtu á kröfum útgefnum á 

árinu 2016 og fyrr og að semja verði við bankann áður en útboð vegna nýs samnings verða opnuð 31. 

október nk. 

Um verð og verðbreytingar segir í núgildandi samningi við Arion banka í 1.2.4 gr.: 

Óski samningsaðili eftir því að breyta samningsverði, til hækkunar eða lækkunar, í samræmi 
við breytingar á launavísitölu sem Hagstofa Íslands reiknar út og birtir, er gagnaðila skylt að 
verða við slíkri breytingu. Ósk um breytingu á verði á samningstímanum skal gera fyrir 10. 
janúar hvert ár og tekur þá breytingin gildi frá og með 1. janúar.  

Einingaverð hafa breyst á hverju ári m.v. launavísitölu ef frá er talin verðbreytingin um síðustu 

áramót þegar samið var um breytt einingaverð sem kom í heildina vel út fyrir borgina. Því er lagt til 

að einingaverð frá 1. janúar 2016 verði grunnur að nýjum einingaverðum í samningi um lok 

innheimtu krafna sem eru útgefnar á árinu 2016 og fyrr en að þau geti hækkað eða lækkað í samræmi 

við breytingar á launavísitölu sem Hagstofan reiknar út og birtir. 

Grunnverð á fjármálaþjónustu vegna fruminnheimtu frá 1. janúar 2016 eru eftirfarandi: 

 

 

 

Birgir Björn Sigurjónsson,      

fjármálastjóri  

 

 

Helga Benediktsdóttir, 

deildarstjóri fjárstýringar 

 


